
Td roinnt ndtai curtha leis an téacs le pointi dirithe a shoiléiriu agus le cuid den eolas a
uasddtu.

REAMHAITHRISEOIREACHT, ATHDHEANAMHCHAS, CAINNIOCHTACHT AGUS
BRISEADH GAOITHE

Geall le dha scor bliain 6 shin agus mé ag obair i Maidrid, iarradh orm ldmhleabhar radair a
aistriu 6 Bhéarla go Spainnis. Ni raibh mé ach tosaithe ar Spainnis a fhoghlaim san am ach
nior chuir sé sin beaguchtach orm. Shil mé feabhas a chur ar an teanga Spainnise tri
chomhfhocail le fleiscin a iompdrtail dn Bhéarla agus gan am a chur amu leis na frasai fada
is duchas don teanga. Ba ghearr go bhfuarthas obair eile dom le déanamh. Chuala mé,
blianta ina dhiaidh sin, gur ghndch le muintir na monarchan magnus opus sin m’dige a
thaispeaint do chuairteoiri ar mhaithe le spraoi. Ar a laghad ar bith, ni dhearna siad
paipéar tona de! An lar ar baineadh an obair sin diom, d’fhoghlaim mé rud an-bhunusach
faoin aistriichan — nach leor téarmai a bheith ar eolas ag duine le haistritichan a
dhéanamh. Sin é go hachomair bri an ailt seo.

Is décha gurb é cursa Ollscoil Chathair Bhaile Atha Cliath in Airgeadas, Riomhaireacht
agus Fiontraiocht, tri mhedn na Gaeilge, is mo atd ag tarraingt iul ar cheist na téarmaiochta
i lathair na huaire. Ni hionadh sin, ach ta réim na téarmaiochta nios fairsinge nd an t-
oideachas. Téann téarmai sainghrupa i bhfeidhm ar ghnath-theanga an phobail, béarlagair
na bainistiochta agus na siceolaiochta, cuirim i gcas. A bhuiochas don dream a shaothraigh
gort na Gaeilge le céad bliain anuas, ta an Ghaeilge go maith in ann do chumadh focal. Lena
thuiscint cé chomh maith is atd obair na dtéarmai Gaeilge, nior mhiste spléachadh a
thabhairt ar theangacha eile. Seo, mar shampla, liosta focal a fuair mé i leagan Spdinnise de
leabhar faoi airgeadas a scriobh companach de mo chuid: ratio, cash flow, stocks, leasing
financiero, pay-back, pay-out agus test dcido.*

T4 an ceart ag udar gan ainm an ailt ‘Téarmai teicniula ag teacht ina raidhse’ (Comhar,
[Gil, 1994) dul chun cinn na téarmaiochta a cheiliuradh ach ta dha cheist agam air. An
mbainfear Usdid as an raidhse téarmai? An mbeidh siad inusaidte?

Téarmadoiri?
Ni gliomaigh thermidor na fleascanna thermos na fii thermometers ata i gceist agam ach na
daoine geanula a chuireann Gaeilge ar na focail chéanna. D’fhéadfai Flaithri O
Maolchonaire a lua mar dhuine acu né dul siar go tus aimsire ach, chomh fada is a
bhaineann sé le mo scéalsa, is dream iad a thdinig chun cinn ag tus an chéid seo.
Bhi Padraig Mac Piarais agus Eoin Mac Néill ina mbaill de Choiste na dTéarmai a bunaiodh
sa bhliain 1907. An bhliain chéanna, foilsiodh liosta de théarmai cuntasaiochta agus ceann
eile de théarmai leictreachais, teileagrafaiochta agus teileafénaiochta. Ach bhi an tAthair
Peadar ar an fhéd rompu. Chuir seisean liosta fada de théarmai leictreachais ar fdil sa
bhliain 1899! B’shin tus le drochnds Gaelach: daocine gan saineolas ar an abhar ag dul i
mbun na téarmaiochta agus, nios measa aris, ag tabhairt faoin aistritichan teicniuil.

Tiomsu focal a bhi ann cheana seachas focail a chumadh a rinne formhér théarmadairi na
seanlaethanta. Cuireadh cnuasaigh focal ar fail tri chomértais an Oireachtais. Mar shampla,



bhain Tomds Mac Coistealbha (‘Fionn-bhéarra’) an chéad duais agus R. O hAodha (‘An
Mangaire Sugach’) an dara duais in Oireachtas na bliana 1903 lena liostai de théarmai
leighis. Foilsiodh an da liosta le chéile faoin ainm Focldir an Leagha® sa bhliain 1905. Is |éir
0 liosta Ui Choistealbha go raibh na baill ghinitna i bhfolach faoi éadach na Gréigise agus na
Laidine ach go raibh cead ag Gaeil, seachas bodaigh an Bhéarla, a bheith ag briseadh
gaoithe agus ag scaoileadh tuthdige!

Maidir le téarmaiocht theicnilil, bhi tabhacht le leabhar a foilsiodh sa bhliain 1919, is é
sin Comhacht Uisce in Eirinn.* Leabhar ceannrddaioch a bhi ann, toradh ar choimisitin Dhail
Eireann faoi thionscail agus fhoinsi aiceanta na tire. An rud is suimiula faoi gur i nGaeilge a
foilsiodh é; ceapadh, is |éir, go raibh an Ghaeilge le teacht i réim dairire! Chuir bunu an Stait
le leathnU na teanga i réimsi nua agus bunaiodh coiste téarmaiochta a mhair én bhliain
1928 go 1939. Chuir an cogadh deireadh leis, de thairbhe deacrachtai taistil. Bhi liosta
téarmai innealtdireachta a d’ullmhaigh Earnan de Siunta (‘An Buachaillin Bui’), muinteoir
innealtdireachta sa Cholaiste Teicniuil, Sraid Bolton, os a chomhair nuair a scoireadh an
coiste. Nil fail anois air.

Clann altrama de Bhaldraithe

Nuair a thainig borradh faoin téarmaiocht aris sa bhliain 1946, ceapadh coiste de chuigear:
Traolach O Raifeartaigh, Gearéid O Murchu, Mairtin O Cadhain, Sedn O Caomhanaigh
(‘Sedn a’ Chéta’) agus Cormac O Cuilleandin. Bhiothas i ndiaidh liostai focal a lorg ar
mhuinteoiri gairmoideachais ar aon dbhar déag, déanamh cliabh is cisedn ina measc, agus
ba é aidhm an choiste rogha a dhéanamh idir na focail éagsula Ghaeilge a tugadh. D’éirigh
an coiste as, Marta 1948, ar chuiseanna éagsula. Mheas baill an choiste nach raibh déthain
eolais acu ar na habhair agus, thar gach rud eile, bhi tosaithe ar an fhocléir Béarla—Gaeilge
faoi stidir Thomais de Bhaldraithe sa bhliain 1945. Shil baill an choiste gurbh fhearr a
dhéanfadh lucht an fhocléra an gnd. Ghlac lucht an fhocldra le prionsabal
fiorthabhachtach, gur i gcomhairle le daoine a bhi ina saineolaithe sna habhair a shocréfai
na téarmai. Leanadh den phrionsabal céanna nuair a tosaiodh ar obair na bhfochoisti
téarmaiochta ar ball. Fada sin 6 théarmai leictreachais an Athar Peadar! Ta sé thar am ag
aistritheoiri glacadh leis an bprionsabal céanna.

Buanchoiste
Chuir an siollabas ur oideachais borradh faoin téarmaiocht sna seascaidi. Bunaiodh coisti
don eolaiocht, don bhitheolaiocht agus don tireolaiocht agus foilsiodh focléiri sna tri dbhar
sin sna blianta 1966, 1968 agus 1972. Bunaiodh an buanchoiste téarmaiochta sa bhliain
1968 agus d’aimsigh sé modh oibre ata ag feidhmiu i dtélamh, is é sin fochoisti a cheapadh
chun plé le habhair faoi leith. Ni fhaigheann na baill aon iocaiocht ach, mas buan mo
chuimhne, ni raibh aon chaill ar an In. Is é an suaitheadh intinne agus an spraoi an tairbhe
phearsanta is mé a bhaineann na baill as. Is cuimhin liom an greann a bhain le disk-jockey a
aistrid, duine amhain ag maiomh gur ‘mutalai ceirnin’ ab fhearr mar nach mbionn ar bun
acu ach utamail.

Ta na bunrialacha a leagadh sios sna triochaidi le focail a chumadh Usadideach i
dtélamh?® ach t& sofaisticitlacht Ur ag baint leis an obair ar fad. Feictear dom, &fach, go
bhfuil riail amhain in easnamh — inghlacthacht. Tdg, cuir i gcas, na téarmai
‘réamhaithriseoireacht’,® ‘athdhéanamhchas’’ agus ‘cainniochtaiocht’® atd i dteideal an
ailt seo. Sin iad na tri theist ar mhodh na heolaiochta.’ T4 mé bardlach gur leanadh do na
rdibrici nuair a scriobhadh an leabhar ach silim go bhfuil na tri fhocal sin fiorghranna agus



nar cheart duinn glacadh leo. Cibé duine a cheap né a cheadaigh iad ba chéir dé dul i mbun
oibre aris. D& mbeadh pobal fairsing Gaeilge ann agus neart daoine ag plé le habhair nua, ni
ghlacfai leo. Comhartha laige na teanga muid a bheith inar dtost.

bhFuil laight ar do bhaidhc?

An fior go bhfuil Gaeilge na Gaeltachta ag tanu de réir mar atd an téarmaiocht a bhain le
talmhaiocht, seancheirdeanna agus iascaireacht ag dul as Usdid? Ta an da thuairim ann. Os
cionn deich mbliana ¢ shin, thaispeain Peadar Mac an lomaire'® an tionchar a bhi ag an
tionsclaiocht ar Ghaeilge Chonamara. Ar easpa pholasai teanga Ghaeltarra Eireann agus
Udaras na Gaeltachta a d’fhag sé an locht faoi laige na Gaeilge iontu.

Cheap cuid mhaith daoine a raibh imni orthu faoi thodhchai na Gaeltachta go
mba leor an pobal a bheith coinnithe sa bhaile le go mairfeadh an teanga mar go
raibh an oiread sin imirce feicthe acu le blianta fada roimhe sin. Thuig an lucht
bainistiochta agus riarachdin a d’fhostaigh Udards na Gaeltachta, agus nach
raibh an teanga ar a dtoil acu, gur chuma le go leor de mhuintir na Gaeltachta
faoin teanga, ach postanna a bheith acu.

...Ba ghearr gur mar seo a bhi an cds: an Béarla mar theanga riarachdin sna
monarchana agus an Ghaeilge mar theanga chumarsdide idir an fhoireann oibre
ar urldgr na monarchan.

Thug Mac an lomaire samplai den chineal Gaeilge a bhi a labhairt i monarchana én Spidéal
go dti an Cheathru Rua. Bhi si |an d’iasachtai dn Bhéarla mar gheall is nar cuireadh na
téarmai Gaeilge ar fail i dtus ama. T4 dbhar ddchais san alt fosta mar léiritear chomh maith
is a glacadh le téarmaiocht Ghaeilge in oifig an Udarais féin agus i gcomharchumainn —
diteanna inar cuireadh an téarmaiocht ar fail in am agus ina raibh an Ghaeilge ina teanga
riarachdin. Blianta 6 shin, nuair a bhi ciram monarchana sa Ghaeltacht orm féin, rinne mé
cinnte de gurbh i an Ghaeilge an teanga riarachain. Shil mé, agus silim go faill, go
bhféadfadh monarcha tacu leis an Ghaeilge agus cur lena husaid i réimsi Ura an tsaoil. Is
maith liom an ddchas céanna a bheith le Iéamh ar alt a scriobh Tomads de Bhaldraithe faoi
Ghaeilge Chonamara ina dtugann sé freagra orthu sitd a deir go bhfuil Gaeilge na
Gaeltachta ag meath agus gur gearr nach mbeidh inti ach cridl:

Ni hamhdin go bhfuil pobal fuinnidil meabhrach ann — mds beag féin é — a bhfuil
simar aonteanga dhuchais acu, ach gur ag méadu atd an chuid sin den phobal
atd oilte ar i a scriobh agus i a labhairt go poibli ag cruinnithe agus ar an raidio,
agus sin i dtaobh gndthchtrsai an tsaoil nua seo sa bhaile agus thar lear.’*!

Caithfear an teanga a shaibhriu de shior le téarmaiocht ur ach nil pobal na Gaeltachta mér
go leor leis sin a thabhairt i gcrich. Ta an-tdbhacht ag baint le saothar na dtéarmadairi ach
silim go bhfuil siadsan ag brath, i ndeireadh thiar, ar lucht Usaidte na dtéarmai, idir
scribhneoiri agus chraoltodiri. Bainfear Usaid as téarmai a shileann lucht cumarsaide a bheith
inusaidte.

Ni téarma go husaid

Silim gur deacair do bhaill aon choiste téarmaiochta, fiu saineolaithe san abhar ata i gceist,
téarmai a cheapadh in vacuo. Is nuair a théitear i mbun ailt né leabhair a thuigtear ciall an

fhocail i gceart agus a fheictear an deacracht aistridchain. Nil déthain dbhair triu leibhéil 3

dteagasc tri Ghaeilge, na déthain taighde a fhoilsiu sa teanga chéanna, le go gcuirfi na



téarmai ar a dtriail. Nil pobal léitheoireachta na Gaeilge sach fairsing le go bhféadfai
sainirisi a chur a bhfoilsiu, rud a fhagann gur beag dbhar foilsithe ata ar fail ag na
téarmadairi le fomhar a chruinniu as.

Baineann iriseoireacht na Gaeilge, den chuid is mé, le litriocht agus le polaitiocht. Maidir
le polaitiocht, seanmdinti agus silteagasc is mé a bhionn ann agus téarmaiocht ching
sheanchaite ag roinnt leo. Ri-annamh a fhoilsitear aon cheo a bhaineann leis na
heolaiochtai daonnachtula. Is mé cleachtadh ata ag léitheoiri ar liodan an tsdisialachais na
ar fhocléir na socheolaiochta. FAgann an easpa cleachtaithe ar Iéamh sna hdbhair sin
deacracht ag an léitheoir agus, da bharr sin, ag an scribhneaoir.

Maidir le foilsiu téarmai teicneolaiochta, feictear dom go raibh an scéal ni b’fhearr san am
ata caite. Bhi baint agam féin le sraith altanna Gaeilge ar iris san am. Maireann An Roth,
fochuid Ghaelach de Chumann na ninnealtdiri, agus foilsitear gearrchuntas ar a gcuid
cruinnithe in iris an Chumainn.!? Is maith ann é aon ghrapa saineolais a dhéanann a gcuid
féin den Ghaeilge trina gcuid oibre agus trina gcuid foilseachdn. Ni fheicim an oiread sin
deacrachtai le téarmai innealtdireachta, cuntasaiochta na trachtala. Rinne Ollscoil na
Gaillimhe obair cheannrddaioch sa trachtail agus ta na téarmai cuntasaiochta i ngnathusaid
ag leithéidi Ghael-Linn le fada an |a. Sna heolaiochtai daonnachtula ata an fhadhb is mo,
creidim.

Interfacing with enterprise culture, on a level playing-field, at this point in time.

T4 mé ag magadh, ar ndéigh. Ni mholfainn an driodar sin a aistriu, ach taispednann sé go
bhfuil béarlagair & shu isteach sa ghnathchaint agus go gcaithfear an chuid de a mhaireann
a aistriu. Is deacra na gnathfhocail nua seo — agus cinn nach bhfuil chomh nua sin ar fad — a
aistrit na téarmai Ura riomhaireachta. Ni hé go bhfuil téarmai Gaeilge in easnamh sna
focldiri ach ni fhreagraionn cuid acu don chiall shocheolaiochta né bhainistiochta ata leis na
focail sin inniu. Seo cuid de na gnathfhocail ata ag déanamh buartha dom i dtélamh.

Achievement. Is é ‘cur i gcrich’ an leagan is sine ach ni thugann sé ciall nua-
aimseartha an fhocail Bhéarla leis. Is fearr ‘féin-réaladh’ don té a thuigfeadh é.13

Belief sa chiall a bhaineann le haon rud a chreidtear. Nil a fhios agam an ligfeadh na
hudarais eaglasta dom an téarma ‘alt creidimh’ a ghoid?

Commitment. ‘Ceangaltas’ a thugtar ach ni chuireann sin an dilseacht, géillsine agus
féintiolacadh ata i gceist in idl. T4 rdnai an Choiste Téarmaiochta i ndiaidh an
téarma ‘gealltanas’ a mholadh dom. Ta cuma na maitheasa air sin, cé gur le pdsadh
is m6 a shambhlaitear é.14

Culture sa chiall shocheolaioch. Sileann formhér Udair na Gaeilge aon chiall amhain,
éigse agus ealain, a bheith leis an fhocal. Fiu amhain sa leabhar suimiuil sin Idir Dhd
Chultuar,*>is é an chiall ata le ‘cultdr’ teanga agus litriocht. Cloisim léachtdiri ag
scoileanna Merriman ag Usaid an téarma ‘cultur’ don chiall shocheolaioch. Ta ddimh
agam leis an fhocal ‘béascna’ ach b’fhéidir go bhfuil sé rdchung.

Luaim na focail sin thuas lena thaispedint gurb iad na focail ‘shimpli’ is deacra a aistriu.
Mura ndéantar fairsingit 6 am go chéile ar na cialla a d’fhéadfadh bheith le focal, beidh
aistritheoiri atd gann ar eolas faoin abhar n6 faoin teanga, ag roghnu focal ata michruinn.



Ni aistritheoir go scribhneoir

Cuimhnim ar fhégra de chuid Udaras na Gaeltachta faoi ‘planda’ a bhi le tégdil i nGaeltacht
éigin. An duine a rinne an t-aistriu meicniuil sin, déarfainn nach raibh cleachtadh aige ar
léamh na Gaeilge. T4 an tUdaras le moladh as a chumas déthain Gaeilge a thabhairt
d’fhostaithe Galltachta nar chuir suim sa teanga sular ceapadh iad ach ni leor focléir cling
an aon phoist amhain le dul ag cumadh né ag aistriu. Ni taise don scribhneoireacht
chruthaitheach é; ta easpa Gaeilge agus easpa breithilnais i roghnu focal le tabhairt faoi
deara i gcuid de na gearrscéalta a foilsiodh in Comhar, mi Feabhra, cuirim i gcas.

Ni leor dea-Ghaeilge ach oiread le dul i mbun aistridchdin. Ni moér don aistritheoir bheith
eolach ar an abhar n6 comhairle leanunach a fhail 6 dhuine ata. Ni mér dé tuiscint a bheith
aige do chumas na léitheoiri. Ta na buanna sin ar fad le Iéamh ar an chuid is mé de na haisti
ata sa leabhar An Fhealstnacht agus an tSiceolaiocht.*® Ar nddigh, ni aistritichain iad ach
buntéacsanna. Anuas air sin, ta siad bunaithe ar chainteanna a tugadh ag siompdisiam. Nil
bealach ar bith nios fearr le téacs a dhéanamh sothuigthe nd é a ullmhd mar chaint. Déanta
na firinne, bhi mé ag caint liom féin cuid mhér den am agus mé i mbun aistridichdin

ar Plateroy Yo.’

Easca a léamh, deacair a scriobh

An oiche fadé ar léigh Mairtin O Cadhain ‘Uige sa Seol’8 in Ostdn Shiol Bhroin, bhi cuid
mhér da raibh i [athair ar buile leis mar go raibh sé dothuigthe. Sheas fear agus duirt sé go
raibh sé in am do Mhairtin leabhar a scriobh a bheadh éasca a |léamh. Arsa Mairtin: “Nil sé
éasca leabhar a scriobh, cén fath sa diabhal go mbeadh sé éasca a Iéamh?” Rinne Umberto
Eco an neamart céanna ina chuid léitheoiri nuair a duirt sé faoi The Name of the Rose:
‘those first hundred pages are like a penance or initiation, and if someome does not like
them, so much much the worse for him’.1® Nior thairg sé a gcuid airgid ar ais, afach, don
dream a cheannaigh an leabhar ach nar thainig slan 6n phionds. Seans gur ag magadh a bhi
Madirtin O Cadhain ach bhi an rditeas sin aige iomlan micheart.

T4 sé de dhualgas ar scribhneoir é féin a chur i dtuiscint don lucht éisteachta ar a bhfuil
an saothar dirithe. T4 dua ag baint leis sin. Ma ta blas ar chuid cainte agus
scribhneoireachta na dtri Ghearéid: O Crualaoich, Denvir agus O Tuathaigh, agus iad ag plé
le saindbhair, is mar gheall ar an dua a chaitheann siad leis é. Is scribhneoir é an t-
aistritheoir. B’fhéidir go bhfuil sé iomarcach a ra gur cheart dé téacs alainn a scriobh ach, ar
a laghad ar bith, ta sé de dhualgas air éascaiocht a dhéanamh don léitheoir. Duirt Brendan
Mc Williams, Udar an ailt “Weather Eye’ san Irish Times, go |éann a bhean chéile an script
roimh ré agus, ma shileann si aon chuid de a bheith dothuigthe ag an ngnathléitheaoir,
déanann seisean athscriobh air. Faraor gan an ciram céanna a ghlacadh le téacsleabhair.
T4 téacsleabhair mheanscoile i nGaeilge feicthe againn ata dothuigthe, cinn nach féidir le
mic léinn ciall a bhaint astu gan an bunleagan Béarla a Iéamh fosta. Doiléire san 3it a
dteastaionn soiléire. Mura n-éirionn le haistritheoir éascaiocht a dhéanamh don léitheoir,
cén tairbhe atd leis an obair ar fad? E a bheith le ra gur comhlionadh an dualgas néisitnta
leagan Gaeilge a chur ar fail?

Cad chuige?

Is é Cad Chuige an Ghaeilge?*® (Tovey et al, 1989) an foilseachdn Gaeilge is mé ina
bpléitear téamai socheolaiocha. Ta an bunleagan Béarla Why Irish? agus an t-aistriichan
Gaeilge le fail in aon leabhar amhain. Rinne mé mo dhicheall leis an leagan Gaeilge ach
b’éigean dom an leabhar a iompu thart agus an buntéacs a |léamh. Cuirfidh mé geall nar



léigh oiread is duine an leagan Gaeilge trid sios gan tagairt go mion minic don bhuntéacs.
Tuigim do dheacracht an duine a d’aistrigh go Gaeilge é mar ta an buntéacs féin sach
doiléir. Is dual d’udair shocheolaiochta a bheith doiléir ach ta eisceachtai ann ar nés Elliot
Aronson.?t

D’fhéadfai leagan Gaeilge de Why Irish? a dhéanamh a bheadh nios soléite nd an
bunleagan Béarla. T4 taithi agam ar theachtaireacht an Taoisigh i réamheolaire bliantuil an
Fhorais Bhainistiochta a aistril go Gaeilge. Ba é an chéad rud a bhi le déanamh agam gach
uair ciall éigin a dhéanamh den ramas foclach bainistiochta a bhi curtha ina leith (Is minic a
bhionn Udair bhainistiochta mishoiléir; ligean struchtur an Bhéarla déibh bheith leiscilil,
débhrioch.). Nil an Ghaeilge go maith le cuma na stuaime a chur ar fhothram focal gan bhri
agus, tar éis na hoibre, ba mhé ciall a bhiodh leis an aistriichan nd leis an bhunleagan
Béarla.

Le leagan soléite a dhéanamh de Why Irish? ba é ba cheart a dhéanamh san am duine a
raibh eolas ar an dbhar aige dul i mbun an aistritichdin nd, ar a laghad, cuidit leanunach a
thabhairt san obair. On uair nar tharla ceachtar acu, nil le ra ar son an aistriichdin ach gur
chomhlion Bord na Gaeilge a dhualgas leagan Gaeilge a chur ar fail.

Aoibhinn beatha an aistritheora?

Obair fhiordheacair ata san aistriuchan teicnidil. Cheal comhluadair shaineolaithe, cheal
taighde né foilseachdn i nGaeilge sna réimsi teicniula, is uaigneach an obair i. Gort Ur a
bhionn le treabhadh ag an aistritheoir gach uair. Lena thaispeaint cé chomh deacair is ata
sé, fil agus téarmai a solathar ar mhuin a chéile, déanaim plé anseo thios ar leabhar a
shilim a bheith tdbhachtach: Saoirseacht né Scldbhaiocht.?? Fuair mé deacair an leabhar a
[éamh ach nior ghéill mé don chathu an bunleagan a chuartu go dti go raibh an leagan
Gaeilge léite ar fad agam. Fad is a bhi mé 4 |éamh, bhi orm go leor abairti a scrudu le fail
amach cén bunus ba dhdcha a bheith leo i mBéarla. A leithéid seo, cuirim i gcas:

‘...ragobair chérasach le cliiteamh as an rata méadaitheach a mbeidh an meaisin
ag dul as feidhm.” (Lch 78)

Mar a deirti faoi Inniu fadé, ni thuigfeadh Gaeilgeoir gan Bhéarla é sin. An locht ata air gur
chloigh an t-aistritheoir go dluth le focail an bhunleagain: systematic overtime to counter
the increasing obsolence of the machine. T4 amhras orm faoi roghnu na dtéarmai. An focal
‘corasach’, cuirim i gcds, ta sé cruinn ceart de réir an fhocldéra, ach ni thugann sé bri an
bhéarlagair bhainistiochta leis. Ach oiread le go leor focal eile sa bhéarlagair sin a fuarthas
ar iasacht on eolaiocht, leithéidi interface, td an téarma systematic curtha as a riocht. Mar
dhuine a chleachtann an béarlagair, tuigim gurb é is ciall leis anseo, ‘pleaniilte’, ‘d’aon
turas seachas de thaisme.’

Silim go raibh an ceart ag an aistritheoir ‘as feidhm’ a thabhairt ar obsolescent ach féach
cad é a tharlaionn nuair a théann an léitheoir 4 lorg i bhfocldir Ui Dhénaill né in An Focldir
Beag. Nil tasc na tuairisc ar an téarma ‘as feidhm’. De réir Focldir Staidéir Ghnd is é an focal
‘crion’ ba chadir a Usaid, rud a chiallaionn ‘seargtha’, ‘feoite’ de réir an chéad da fhocléir —
na cinn is décha a bheith ag an ghnathléitheoir.

Fid ma fhagtar béarlagair as an direamh, caithfear plé le focail a bhfuil nios mé na ciall
amhain leo. Sampla greannmhar den fhadhb seo an tracht ar ‘gnéthai dubha’ (Ich 159). Ni
leis an eacnamaiocht dhubh a bhaineann siad, mar a shil mé ar dtus, ach leis an chine
gorm.?3 Sampla eile an t-aistritichdn a rinneadh ar artificial stimulus, is é sin ‘spreagadh
saorga’. (Ich 103) Mura bhfuil dul amd orm, baineann ‘saorga’ le habhair seachas le



mothuchain. Narbh fhearr don aistritheoir tarraingt ar an Ghaeilge bhred dhuchais ata aici
agus leithéidi ‘bréagach’ a ra?

Dilis né dana?

An rud ata mé a mhaiomh gur chdir don aistritheoir a bheith beagan midhilis don
bhuntéacs ar mhaithe le héascaiocht a dhéanamh don léitheoir. Tuigim go bhfuil sé sin
deacair don duine nach bhfuil ag plé lena abhar féin agus go gceapfadh sé go mbeadh sé
nios sabhailte cloi go dluth leis an bhunleagan. Ma dhéanann sé amhlaidh, beidh sé go mér
i dtuilleamai na bhfocldiri. E seo mar shampla:

‘...b"éasca do na gréasdin tairgbhunaithe iad féin a shocru suas.” (Ich 156)

Ta an chuid dheireanach ina aistriuchan ar to establish themselves. Bhi iontas orm nach
‘buant’, ‘daingnid’, ‘f6dud’ né a leithéid a roghndéfai ach bhi ag dul diom a thuiscint cén t-
udar a bhi le ‘socrd suas.” Ansin chuimhnigh mé gurb é ‘socraigh suas’ an téarma atd

in Focldir Ceirdeanna agus Teicneolaiochta ar set up, rud a chiallaionn meaisin né cdéras
déantusaiochta a chdirid né a chur i ngléas. Is Iéir go ndeachaigh an t-aistritheoir ar lorg
malairt focal ar establish, gur chuimhnigh si ar set up agus gur tharla si ar théarma an-
speisialta nar fheil, dar liom, don ghné. Nil mé réshona faoi Usaid an ‘socru suas’ sin san
innealtdireacht ach, mar a deireann corrdhuine ar Raidié na Gaeltachta, ‘ta sé suas duit
féin.’

D’fhéadfai breathnu ar na difriochtai idir struchtir na Gaeilge agus na dteangacha as a
dtarraingitear téacsanna socheolaiochta agus bainistiochta mar dheacracht; an bhfuil g3,
cuirim i gcas, le frasa i nGaeilge san ait a bhfuil focal né dhé i mBéarla. Ta solathar
aonfhoclach na dtéarmai nua Gaeilge ina chuidid don té ar mhaith leis an téacs Gaeilge a
ghiorru ach ta an baol ann go n-usaidfi iad in ionad frasai atd nios duchasai, nios cruinne
agus nios soléite.

B’fhéidir go raibh aistritheoir an leabhair seo ag iarraidh an leagan Gaeilge a bheith
chomh gearr gonta leis an leagan Béarla n6 gar d6. Tég mar shampla ...to reduce his or her
expectations to an absolute minimum. |s é an t-aistriu a rinneadh air sin na ‘a mian a
chriogadh’ (Ich 37). Gonta, ceart go leor, ach cén chiall a bhainfeadh an léitheoir as? Fonn,
duil né dbhar na duile (m.sh. ‘mian mo chroi’) atd i gceist le ‘mian’, de réir na bhfocldiri. An
bhfuiltear le ‘mian croi’ duine éigin a bhualadh? T4 a fhios agam go bhfuil sé deacair aon
fhocal amhain Gaeilge a aimsiu don chiall dirithe den fhocal expectations. Seans go raibh an
t-aistritheoir tinn tuirseach de bheith ag iomrascail le ‘dochas’, ‘tnuth’, ‘ionchas’ agus
‘suiliocht’(eyeing?) agus gur shocraigh si an t-iomlan dearg a chaitheamh i dtigh an diabhail.
Da mbeadh si fiordhdna, dhéanfadh si abairt nios faide as seachas ceann giortach.

B’fhearr glacadh leis an difriocht idir an da theanga agus i a chur chun leasa, in ionad
ambharc uirthi mar dheacracht. B’fhearr cuimhneamh ar aistriichan, ni mar mhacasambhail
den bhunleagan, ach mar shaothar nua a bheadh bunaithe air. Ar aon nds, bionn luachanna
difridla saoil 4 n-iompar i dteangacha éagsula. An sampla is tuisce a ritheann liom an
neamhfhoirmeéalacht agus easpa postulachta in Eirinn ar toradh é, creidim, ar leagan den
fhocal Mister a bheith in easnamh ar an teanga shinsir. Ta sé deacair Gaeilge a chur ar
leithéidi deployment of human resources. Nil an Ghaeilge midhaonna go leor. Go raibh si
fada amhlaidh!

Ma bhionn aistritheoiri ag cloi rédhluth leis an bhuntéacs, cuirfidh sé friotal ar luachanna
nach réitionn go maith lena chultar féin. T4 aistritheoir an leabhair seo, mar shampla,
chombh dilis sin don bhuntéacs go bhfuil tracht ar ‘briogaid an gin-and-tonic’ (Ich



136)!2* Nior mhér cuimhneamh ar nath éigin nios dichasai na sin. Mura bhfuil sa Ghaeilge
ach culaith ar smaointe agus ar leagan amach an Bhéarla, an fiu bacadh Iéi?

Clabhsur agus clabhstra

Taimid go mér faoi chomaoin ag na téarmaddiri. Ta siad ar na dreamanna a rinne
athnuachan ar an Ghaeilge agus a thug slan 6n dimheas agus 6n tréigean i. Leis na bealai
oibre agus modhanna cumtha focal atd aimsithe le tamall acu, beidh ar a gcumas téarmai a
cheapadh ina raidhsi. Mds maith is baolach.

Is é laghad phobal na Gaeilge is cuis leis an da fhadhb ata luaite agam: cumadh téarmai in
vacuo agus mi-Usaid na dtéarmai sin ag aistritheoiri. Ar bhealach, taimid ag iarraidh
athréim na Gaeilge a shamhlu, réalaiocht a dhéanamh den bhriongléid, nuair a thégaimid
struchtur téarmaiochta. Ta minadur ag baint le saothar na téarmaiochta mar gheall is nach
bhfuil pobal ldidir teanga againn ag éileamh téarmai agus a bpromhadh. Is ar aos scoile ata
saothar na téarmaiochta dirithe le fada. Ni hiad is fearr le téarmai nua a phromhadh.

Ta an baol ann go mbeidh cuid de na téarmai a chumfar do-usdidte taobh amuigh de
bhallai na scoile. An baol eile go mbeidh an soldthar nua de théarmai teicniula ag cur cathu
ar aistritheoiri tabhairt faoi dbhair nach dtuigeann siad agus go mbeidh siad chomh mor sin
i dtuilleamai an fhocléra nach gcuirfidh siad an dua orthu féin tarraingt ar a gcuid
samhlaiochta nd ar shaibhreas na teanga. Ma dhéanann siad dearmad gur scribhneoiri iad
agus gur dual don scribhneoir a bheith intuigthe, ni chuirfidh siad na téarmai nua, da
lionmhaire is da chliste iad, chun leasa na teanga.

Ni bheidh leigheas ar an da fhadhb, is décha, go dti go mbeidh pobal na Gaeilge nios
fairsinge. Idir an da linn, ni mor scriobh agus foilsit abhair theicniula a bhrostu. B’fhearr da
bhfoilseofai altanna i sainirisi ata ar fail cheana ag lucht gairme ach, i gcdsanna narbh
fhéidir sin a dhéanamh, nior mhiste irisi nua a fhoilsit i nGaeilge.

Ar amharai an tsaoil, cuireann an deascfhoilsitheoireacht ar ar gcumas iris shlachtmhar a
chur ar fdil do lion beag daoine ar chostas iseal. Is é an toradh a bheadh ar fhlosc
foilsitheoireachta den chinedl seo go mbeadh fomhar le baint ag na téarmadairi agus cead
againne insint doéibh faoi na téarmai nach ansa linn.

An rud ba mhaith liom a fheiceail, i ndeireadh thiar, go gcuirfeadh na téarmadairi a gcuid
moltai ar fail do lucht Usdidte na dtéarmai, go mbainfidis siud triail astu (tri mhedn na n-irisi
thuasluaite, b’fhéidir) agus go ndéarfaidis cé acu a bhi inghlactha agus cé acu nach raibh.
Biodh siad ina dtéarmai sealadacha go dti go dtabharfadh lucht a n-usaide breithitinas
orthu.

Ollscoil Chathair Bhaile Atha Cliath
T4 an bhriongldid ar ti a fioraithe sa chursa nua in Airgeadas, Riomhaireacht agus
Fiontraiocht, tri mhedn na Gaeilge. Tugann an cursa seo, agus cinn eile a thiocfaidh ar ball
de bharr fas an mheanoideachais tri Ghaeilge, dushlan léachtdiri agus mic léinn araon.
Beidh siad ag promhadh téarmaiochta a bheas ina gcuid thabhachtach de ghnathchaint an
lae amarach. Is é tatal mo chuid argéna chomh fada is a bhaineann sé leosan go bhfuil
roghnu agus laimhseail na dtéarmai nios prdinni nd cumadh na dtéarmai.

Ni chumfar friotal naddrtha go leor, né, ma deirim &, alainn go leor, mura mbionn fail ar
shaibhreas na teanga Gaeilge ag lucht a scriofa. N4 biodh siad ag brath an iomarca ar
fhocléiri. Nil teacht ar an saibhreas seo ach le tréan cainte agus tréan léitheoireachta.



B’fhéidir go bhfuil sé iomarcach a bheith ag suil le Iéachtdiri ilchumais, daoine ar féidir leo
an da thrd a fhreastal, ceann na heolaiochta agus ceann na litriochta. Ni miste a mheabhru
gur daoine ilchumais a bheas i mbainisteoiri na todhchai. Biodh a gcuid céimithe ina measc.

